
Annotatsiya 

Boshlang’ich sinf o’quvchilari ongida buyuk ajdodlarimiz va ularning ma’naviy merosini 

o’rganishlari uchun ular haqidagi ma’lumotlar aks ettirilgan ko’rgazmali qurollardan 

foydalanish. Bu ko’rgazmali qurollarda buyuk ajdodlarimiz nomi, o’quvchilar o’rtasida 

o’tkaziladigan musobaqalarda beriladigan guruh nomi bo’lib kelgan. 

Kalit So’zlar 

 Bilim, tajriba, maqsad, yosh avlod, o’quvchi, tarbiya, tushuncha, ajdodlarimiz, ma’naviy 

meros, jarayon, ma’lumot, kartochkalar, guruh, musobaqa. 

 

 Muhtaram Prezidentimiz Shavkat Mirziyoyev o’zining “Yabgi O’zbekiston demokratik 

o’zgarishlar, keng imkoniyatlar va amaliy ishlar mamlakatiga aylanmoqda” kitobining xat 

boshida shunday deyilgan; “Ishonchim komil, biz jonajon Vatanimizga bo’lgan cheksiz 

mehrimiz va sadoqatimizni muqadas bayroq qilib, bor bilim va tajribamiz, aql-zakovatimizni 

ishga solib, yagona xalq, yagona millat bo’lib, ko’zlagan ezgu maqsadlarimizga albatta yetamiz.” 

Shunday ekan o’sib kelayotgan yosh avlodlarni Vatanga muhabbat, sadoqat va komil inson 

qilib tarbiyalash biz o’qituvchilarning burchimizdir. O’quvchilar ongida vatanparvarlik 

tuyg’usini shakllantirish uchun biz ularga buyuk ajdodlarimiz haqidagi tushunchalarni 

o’rgatishimiz lozim. Bu orqali o’quvchilar buyuk ajdodlarimizning Vatanga bo’lgan 

muhabbatlari va uning rivojlanishi uchun qilgan sayi-harakatlari haqida tasavvurga ega 

bo’lishadilar. 

O’tmishga nazar tashlasak unda ko’pgina buyuk ajdodlarimiz bizga katta ma’naviy meros 

qoldirib ketishgan. Ular haqidagi dastlabki tushunchalarni o’quvchilar boshlang’ich sinfdanoq 

o’ganib borishadi. O’quvchilarga beriladigan maktab darsliklarida buyuk ajdodlarimiz 

haqidagi ma’lumotlarni yetarlicha topishimiz mumkin. Bu ma’lumotlar o’quchilarni komil 

inson qilib tarbiyalash vatanga muhabbat, sadoqat ruhida ta’lim tarbiya berishda muhim 

ahamiyat kasb etadi. Bundan tashqari biz o’quvchilar ongida ajdodlarimiz va ularning 

ma’maviy merosini o’rganishga bo’lgan qiziqishlarini yanada orttirish uchun dars jarayonlarida 

quyidagi ko’rgazmalardan foydalanishimiz mumkin. 

Turli dars jarayonlarida yoki darsdan tashqari mashg’ulotlarda o’quvchilar o’rtasida 

musobaqalar tashkillashtirish kerak bo’ladi. Ko’pincha biz bunday musobaqalarni guruhlarga 

bo’lib o’tkazamiz. Ayniqsa boshlang’ich sinf o’quvchilari o’rtasida bunday musobaqalar tez-tez 

o’tkaziladi. Bu orqali o’quvchilarni fanga bo’lgan qiziqishlarini orttirishimiz va dars 

samaradorligiga erishishimiz mumkin. O’tkaziladigan musobaqalarning guruh nomlarini 

kartochkalarga ko’pgina hollarda “AQILLILAR” “BILIMDONLAR” “ ZUKKOLAR” 

“CHAQQONLAR” va boshqa nomlarni yozib guruhlarga tarqatamiz.  

 

 
Xuddi shunday guruh nomi bilan kelgan kartochkalarga buyuk ajdodlarimiz nomini 

yozsak, o’quvchilarda ular haqidagi tushunchalar kengayadi va mustahkamlanadi. Buning 

uchun biz: 

• guruh nomini yozish uchun-uchburchak shakildagi to’rt yoki beshta kartochkani 

tayyorlab olamiz; 

• uni bir tomoniga buyuk ajdodlarimiz nomlarini yozib chiqamiz; 

 
• keyingi tomoniga esa ularning rasmi hamda ular haqidagi qisqacha 

ma’lumotlarni yozamiz. Ma’lumotlar o’qituvchi tomonidan chuqurlashtirilib tushuntirilishi 

maqsadga muvofiq. Quyida Abu Ali Ibin Sino va Alisher Navoiy nomlari keltirilgan ikkita 

guruh nomi keltirilgan. 

Xuddi shunday kartochkalarga buyuk ajdodlarimiz nomi va ular haqidagi ma’lumotlarni 

yozib tayyorlab olamiz. Bu kabi kartochkalardan ona tili, matematika, tabiiy fanlar va boshqa 

dars jarayonlarida foydalanishimiz mumkin bo’ladi.Bunday kartochkalardan nfaqat 

boshlang’ich sinf o’quvchilari o’rtasida, balki yuqori sinf o’quvchilari bilan olib boriladigan 

darslarda ham foydalanish maqsadga muvofiq bo’ladi.  

Bundan xulosa shuki, o’quvchilar o’zlarining guruh nomi bo’lib kelgan ajdodlarimiz 

haqida tushunchalarga ega bo’lishadilar. Ularning ongida ajdodlarimizga bo’lgan faxr, iftixor 

tuyg’ulari shakllanadi. O’quvchilar o’zlari ham ulardek el-yurt ardog’idagi komil inson bo’lib 

yetishishga harakat qilishadilar. 

